
MAKTABGACHA YOSHDAGI
BOLALARDA UCHRAYDIGAN
NUTQ NUQSONLARINI OLDINI
OLISH VA UNING AHAMIYATI

Akramov Dostonbek Ikromjon o‘g’li
Farg‘ona davlat universiteti
Maktabgacha ta’lim kafedrasi o‘qgituvchisi

Annotatsiya: Maktabgacha yosh davrining o'ziga xos jihatlari va ushbu davrda uchraydigan nutq nugsonlari yoritilgan.
Bolaning ushbu davrni samarali o‘tishi uchun ota-onalar va logoped-defektologlar tomonidan amalga oshirilishi lozim
bo‘lgan chora-tadbirlar ko‘rsatib o'tilgan. Shuningdek, nutq nugsonlarining bola rivojlanishiga ta’siri ilmiy asosda tahlil
gilingan.

nutq nugsoni, maktabgacha yosh, dislaliya, bosh miya, mayda qo‘l motorikasi, og‘zaki mulogot.

Abstract: This article examines the peculiarities of the preschool age and the speech disorders commonly observed
during this developmental period. It highlights the importance of the role of parents and speech therapists in supporting
the child’s speech development. The paper also analyzes the impact of speech defects on the overall development of
the child.

speech disorder, preschool age, dyslalia, brain, fine motor skills, verbal communication.

AHHOTaumsA: B ctaTbe paccmaTpuBaloTcs 0COGEHHOCTM AOLLKOSIbHOMO BO3pacTa Y peyeBble HapyLLUEHWUS, XapaKTepHble
Ans atoro nepuoga. OTMeYeHa BaXHOCTb y4acTUsi poauTeENen U noronesoB-AedeKTonoroB B KOPPEKLMOHHONW paboTe
ANS yCreLwHoro NpeofoneHnst TpYAHOCTEN pasBUTUSA peyun y Aetei. MNpoaHannmampoBaHo BNUsSIHNE peveBbIX AedeKTOB Ha
obLiee pa3BuTne pebeHKa.

peyeBble AedeKTbl, AOLWKOMbHbIA BO3PACT, AUCManus, ronoBHON MO3r, Menkasi MOTOpUKa PyK, YCTHas
KOMMYHWMKaLWSI.

Inson rivojlanishida har bir yosh davrining o‘ziga xos ahamiyati mavjud. Aynigsa, maktabgacha yosh davri
bolaning jismoniy va ruhiy kamoloti uchun muhim bosgich hisoblanadi. Bu davrda bola har tomonlama rivoj-
lanadi va ayni paytda ayrim nutq nugsonlari, jumladan, dislaliya keng tarqalgan holat sanaladi. Dislaliya — bu
eshitish va inervatsiya saglangan holatda tovushlarning noto‘g‘ri talaffuz qilinishi bilan tavsiflanadigan nutq
buzilishi turidir. M. Ayupova (2007) ma’lumotlariga ko‘ra, dislaliya 5 yoshli bolalar orasida 41,5 foizni, 6 yoshli
bolalar orasida esa 22,9 foizni tashkil etadi. Bu buzilishlar asosan R, L, S, Z, SH, CH, K, G, Q, G, X, J, Y
va boshga tovushlar talaffuzida uchraydi. Tovushlarning noto‘g‘ri talaffuzi maktabgacha yoshdagi bolalarning
nutqiy rivojlanishiga salbiy ta’sir ko‘rsatadi.

Nutgiy nugsonning mavjudligi ota-onalar va pedagoglardan bolaga kompleks yondashuvni talab etadi.
Chunki bolaning kelajagi, avvalo, uning o‘zi va ota-onasi uchun katta ahamiyatga ega. Tovushlar talaffuzidagi
buzilishlarning oldini olishda ota-onalar bolalar bilan ko‘proq og‘zaki mulogot qilishi, ularning hissiy ehtiyojlarini
to'liq gondirishi lozim. Nutq, asosan, taglid asosida shakllanadi. Shuning uchun bola nutq nugsonlariga duchor
bo‘lmasligi yoki mavjud nugsonlarni bartaraf etishda ota-onaning to‘g‘ri va ravon nutqi muhim omil hisoblanadi.
Logoped tomonidan olib borilgan mashg‘ulotlar va bola uchun tayinlangan uy vazifalari ham uning nutqiy rivoj-
lanishiga ijobiy ta’sir ko‘rsatadi.

Maktabgacha yoshdagi bolalarda dislaliyadan tashqari boshga nutq nugsonlari ham uchrashi mumkin.
Bunday nugsonlar ko‘pincha bosh miya faoliyati bilan bog‘liq bo‘ladi. Bosh miyaning perinatal yoki erta post-
natal davridagi hatto engil darajadagi jarohati ham bolaning nutqiy rivojlanishida jiddiy muammolarni yuzaga
keltirishi mumkin. Bunday holatlarda artikulyatsion apparatning inervatsiyasi buziladi va natijada tovushlarning
og'ir darajadagi buzilishlari paydo bo‘ladi. Shuningdek, nutq rivojlanishining sustligi, dastlabki nutq birliklarining
kech shakllanishi kabi holatlar ham kuzatiladi. Bunday vaziyatlarda, eng avvalo, ota-onalar bolaning bosh miya
jarohatlaridan asrab-avaylashi, zarurat tug‘ilganda esa shifokorlarga o'z vaqtida murojaat gilishi muhimdir.

Bolaning bosh miyasi tug‘ilgandan so‘ng ham faol rivojlanishda davom etadi. Bu jarayon, asosan, 5 yosh-
gacha bo‘lgan davrda sodir bo‘ladi. 5 yoshdan keyin esa bosh miyada funksional assimetriya rivojlanadi, ya’ni
nerv hujayralari o'z vazifalari va joylashuviga muvofiq tarzda miya yarimsharlariga tagsimlana boshlaydi. Shu
sababli aynan shu davrda nerv hujayralarining kompensatorlik imkoniyati eng yuqori darajada bo‘ladi.

Rivojlanishda ingirozli va senzitiv davrlar mavjud. Asab tizimi tashqi ta’sirlar asosida o‘zgaradi, biroq bu
o‘zgarishlar o‘tkinchi xarakterga ega bo‘ladi. Bu holat, asosan, jadal morfo-funksional yetilish davrida tashqi
omillarga sezuvchanlikning ortishi bilan bog'liq bo'lib, uni “yosh sezgirligi” fenomeni deb atash mumkin. Bunday
davrlarda tashqi ta’sirlarga bo‘lgan sezuvchanlik kuchaysa-da, bu davrlar mazmuni, sabablari, idrok xususiyat-
lari, xatti-harakatlardagi o‘zgarishlar, ularning vagtinchalik tabiati va individual ifodalanishi bilan ajralib turadi.

“Ingirozli davr” atamasi dastlab embriologiyada fiziologik me’yorlardan chetga chiggan tashqi omillarga
nisbatan sezuvchanlikning oshgan davrini ifodalash uchun qgo‘llanilgan. Homila rivojlanishida har bir a’zo
0'zining maxsus inqirozli davridan o‘tadi. Aynan shu davrda salbiy omillar har qaysi a’zoning shakllanish jarayo-
nini buzishi mumkin. Bu holat “rivojlanishning taqvimli bosgichlari” deb nomlangan video-diagnostik usullarda
aniq ko‘rinadi. Eng og‘ir holatlardan biri — turli nugsonli bolalarning tug‘ilishidir. Buning sabablaridan biri esa
onaning homiladorlik davrida uyqu dori vositalarini iste’mol qgilishi bo‘lishi mumkin.

Senzitiv davrda modda almashinuvi jarayonlari o‘sayotgan a’zolar va to‘gimalarga kuchli ta’sir ko‘rsatadi.
Homiladorlik davridagi inqirozli bosgichlar, odatda, jadal o‘'sish va morfologik farglanish davrlariga to‘g‘ri keladi.
Bu esa rivojlanish jarayonini bosgichma-bosgich aniglash imkonini beradi. Ingirozli davrda organizm ma’lum
darajada tashqi ta’sirlarni sezadi va bu holat uning keyingi normal rivojlanishi uchun zarur bo‘ladi. Bunday
o‘zgarishlar ko‘pincha qaytmas xarakter kasb etadi va keyingi davrlardagi sezuvchanlikni pasaytiradi.

“Senzitiv’ atamasi esa rivojlanish faoliyatiga ta’sir ko‘rsatuvchi muhim stimullarni ifodalaydi. Bu davrda
organizm tashqi mubhit ta’sirlariga nisbatan yuqori moslashuvchanlikni namoyon etadi. Ingirozli davr — “hozir yoki
hech gachon”, senzitiv davr esa — “hozir yaxshiroq, lekin boshga paytda ham mumkin” degan mazmunga ega.
Ontogenezda ushbu ikki davr malaka shakllanishi va unga tayyorlik nugtayi nazaridan farglanadi. Gree-nough
va boshqalar (1987) ta’kidlaganidek, “kutilayotgan malakalar” tashqgi muhitdagi trigger-signallarga bog‘liq holda
genetik asosda rivojlanadi. Bunday malakalar bir xil bo‘lib, individual o‘’zgaruvchanlikka ega emas. Noto‘g'ri
shakllangan malakalar esa ingirozli davrda salbiy oqibatlarga olib keladi.

Maktabgacha yoshdagi bolalarda nutgiy funksional tizimning bargaror emasligi, shuningdek, turli zararli
omillarning mavjudligi og‘zaki nutq rivojlanishiga salbiy ta’sir ko‘rsatishi mumkin.

Maktabgacha yoshdagi bolalarning nutqiy rivojlanishida uchraydigan muammolar, xususan dislaliya kabi
tovush buzilishlari, so‘nggi yillarda logopediya fanida alohida e’tiborga loyiq masalalardan biri sifatida o‘rganil-
moqda. Ayupova M.Yu. o‘zining “Logopediya” asarida dislaliya holatlarini tizimli tasniflab, uning fonetik-fonematik
rivojlanishga ta’sirini chuqur tahlil etadi. Unga ko‘ra, dislaliya bolalarning 5-6 yosh oralig‘ida 20—40 foiz atrofida
kuzatiladi va ko‘pincha ota-onalar va pedagoglarning yetarlicha e’tibor bermasligi sababli kech aniglanadi.

Po‘latxo‘jayeva M.R. tomonidan ilgari surilgan yondashuvlarda esa nutq nugsonlarining kelib chigishida
markaziy asab tizimi bilan bog'liq omillar muhim rol o‘ynashi ta’kidlanadi. Muallif, aynigsa, perinatal davrda
yuzaga keladigan neyrofiziologik omillarni erta diagnostika qilish zarurligini uqtiradi.

Umarbekova Y.A. va Mo‘minova L.R. maktabgacha ta’lim muassasalari va oilaning o‘zaro hamkorligi orqali
bolalarning nutgiy kamchiliklarini bartaraf etish mumkinligini asoslaydi. Ular nutq buzilishlarining psixologik va
ijtimoiy ogibatlarini kamaytirishda kompleks yondashuvni samarali deb hisoblaydi.

Fayziyeva U. va hamkorlari esa surdopedagogika sohasida olib borgan izlanishlarida eshitish faoliyatining
pasayishi natijasida yuzaga keladigan nutg nugsonlari, ularning kompensatsiyasi va pedagogik yondashuv
usullarini ko‘rsatadi.

Nurkeldiyeva D.A. va Hamidova M.U. esa rivojlanishda nugsoni bo‘lgan bolalar diagnostikasini tahlil gilib,
logopedik aniglash testlari va zamonaviy baholash metodikasining ahamiyatini ilmiy asosda ochib beradi.

Ushbu manbalar nutg nugsonlarini erta aniqglash, ularni bartaraf etishda logopedik va psixologik
xizmatlarning o‘rni, shuningdek, pedagogik va oilaviy muhitning muhimligini isbotlab beradi.

Ushbu tadgiqotda ma’lumotlar asosan ilmiy-nazariy manbalarni tahlil qilish orqali yig‘ildi. Logopediya,
defektologiya va bolalar psixologiyasi sohasidagi mavjud adabiyotlar, amaliy go‘llanmalar va ilgari o‘tkazilgan
ilmiy tadgiqotlar asosida mavzuga oid asosiy tushunchalar aniglab olindi. Ma’lumotlar tanlanayotganda ularning
dolzarbligi, ishonchliligi va O‘zbekiston maktabgacha ta’lim tizimi sharoitlariga mosligi inobatga olindi. Tahlil
gilishda taqqoslash, sistemalashtirish va tavsifiy tahlil usullaridan foydalanildi. Aynigsa, dislaliya va boshga
nutg nugsonlarining targalish holatlari, ularning sabablari va ogibatlari bo‘yicha mavjud statistik ma’lumotlar
solishtirildi. Tadgiqotning natijalari esa mavzuga oid nazariy qarashlar bilan muvofiglashtirildi va tahliliy xulo-
salar chigarishga xizmat qildi.

Nutq funksiyasining rivojlanishida uchta keskin davr ajratiladi:

Birinchi davr (hayotining 1-2 yilligi). Bu davrda nutgning dastlabki shakllanishi boshlanadi, bola mulogotga
kirishishga intila boshlaydi. Bu davrda mulogot ehtiyoji kuchayadi, ayni paytda nutq zonasining, xususan, Broka
zonasining faol rivojlanishi kuzatiladi. Bola hayotining 14—18 oylik davri ushbu jarayon uchun eng sezgir bosgich
hisoblanadi. Hatto noaniq ko‘ringan tashqi salbiy omillar ham nutq rivojlanishiga ta’sir ko‘rsatishi mumekin.

Ikkinchi davr (3 yosh). Bu bosgichda bog‘langan nutg jadal rivojlanadi, ya'ni vaziyatli nutqdan kontekstli
nutqqa o‘tiladi. Bu esa markaziy nerv sistemasining (MNS) muvofiglashtirilgan faoliyatini talab giladi. Jumladan,
nutg-harakat mexanizmi, diggat, xotira va boshqa psixik funksiyalarning uyg‘unligi muhim ahamiyat kasb etadi.
MNSdagi nomuvofigliklar esa xatti-harakatdagi o‘zgarishlarga sabab bo‘ladi: gaysarlik, negativizm, garshilik
ko‘rsatish va boshqga xulqiy buzilishlar yuzaga keladi. Bu esa bola mulogotdan voz kechishiga, kattalar talab-
lariga norozilik bilan javob berishiga olib kelishi mumkin.

Ushbu davrda yuzaga keladigan duduglanish nutg funksional tizimi va boshqga psixik funksiyalarning
notekis shakllanishi bilan bog'‘liq bo‘lishi mumkin. Adabiyotlarda bu holat “evolyutiv duduglanish” atamasi bilan
izohlanadi, ya’ni yoshga xos rivojlanish bosgichida kuzatiladigan holat sifatida baholanadi.

Uchinchi davr (6—7 yosh). Bu bosgichda yozma nutq shakllanishi boshlanadi. Bolaning markaziy nerv
tizimiga tushadigan yuklama oshadi. Talablar ortgan sari duduglanish holatlari yana kuchayishi mumkin. Bu esa
MNS faoliyatida “portlash” holatini keltirib chigaradi. Boladagi mavjud nutq funksiyalaridagi har ganday buzil-
ishlar ushbu davrda yanada yaqqol ko‘zga tashlanadi. Shu bilan birga, yangi nutq kamchiliklari ham vujudga
kelishi mumkin.

LogopedIar bolaning nutgiy rivojlanishidagi ushbu keskin davrlarni chuqur bilishi va kundalik ish faoliyatida
bu jihatlarni hisobga olishi lozim.

Nutq rivojlanishidagi keskin davrlar bolaning moyilligini shakllantiradi. Bu bosqichlar mustaqil ahamiyatga
ega bo'lishi bilan birga, genetik omillar, bolaning umumiy zaifligi va boshqa tashqi zararli ta’sirlar bilan uyg‘un-
lashganda yanada murakkab holatni yuzaga keltiradi. Hayotining ilk yillarida bolaning nutqiy rivojlanishi genotip
va unga ta’sir qgiluvchi atrof-muhit omillariga bevosita bog‘liq holda o‘zgarib turadi. Nutq funksional tizimining
normal shakllanishi uchun MNSning to‘liq yetukligi va faol ishlashi zarur.

Nutqg buzilishlarining kelib chigishida, aynigsa, ekzogen (tashqi) va organik omillar muhim rol o‘ynaydi.
M.Ye. Xvatsev tasnifi bo'yicha ushbu sabablar jarohat joyiga garab ikki guruhga ajratiladi: organik markaziy va
organik periferik omillar.

Maktabgacha yoshdagi bolalarda nutq nugsonlarining oldini olish muhim ahamiyatga ega. Bu jarayonda
kompleks va tizimli yondashuv talab etiladi. Nutq nugsonining mavjudligi bolaning psixik holatida ikkilamchi
buzilishlarga olib kelishi mumkin. Bunday holatlarga mulogotga kirishishdan uyalish, asabiylashish, o‘z fikrini
to'liq ifodalay olmaslik kabi psixologik muammolar kiradi.

Agar bola jismoniy va ruhiy jihatdan sog‘lom rivojlanayotgan bo‘lsa, uning nutqiy rivojlanishi ham norma
doirasida kechadi. Bu esa yuqorida gayd etilgan salbiy holatlarning oldini oladi. Natijada bolaning boshqga
insonlar bilan muloqotga kirishish qobiliyati oshadi, ijtimoiy moslashuvi yaxshilanadi va aqliy rivojlanishida ham
ijobiy siljishlar kuzatiladi.

Takliflar:

1. Maktabgacha ta’lim muassasalarida logopedik xizmatlarning gamrovini kengaytirish;

2. Ota-onalar uchun nutq rivoji va uni buzilishlaridan himoyalash bo‘yicha ma’rifiy seminarlar tashkil etish;

Dislaliya va boshga nutq buzilishlarining erta aniglanishi uchun maxsus diagnostik testlardan foydalanishni
yo‘lga qo'yish;

Maktabgacha yoshdagi bolalarda nutq rivojini rag‘batlantirishga garatilgan o‘yinlar, mashqglar va audio-
vizual vositalardan keng foydalanish;

Tibbiy-profilaktik chora-tadbirlarni, jumladan, homiladorlik davridan boshlab sog‘lom turmush tarzini targ‘ib
qilish orqali perinatal xavflarni kamaytirish.

Foydalanilgan adabiyotlar ro‘yxati:

1.
2.

3.
4.
5

13.00.02 Ta’lim va tarbiya nazariyasi va metodikasi (sohalar bo‘yicha)
13.00.03 Maxsus pedagogika

13.00.04  Jismoniy tarbiya va sport mashg‘ulotlari nazariyasi va metodikasi
13.00.05 Kasb-hunar ta’limi nazariyasi va metodikasi

02.00.00 Kimyo fanlari

03.00.00 Biologiya fanlari

09.00.00 Falsafa fanlari

10.00.00 Filologiya fanlari

11.00.00 Geografiya fanlari

